
Shri Lalita Nirajanam

ಶ್ರೀಲಲಿತಾ ನೀರಾಜನಂ

ಶ್ರೀಲಲಿತಾ-ತ್ರಿಪುರ-ಸುಂದರ್ಯೈ ನಮಃ .
ಜಯ ಜಯ ಜಯ ಲಲಿತೇ .

ಜಯ ಜಗದೀಶ್ವರಿ ಮಾತಃ ಶ್ರೀಸುಂದರೀ ಲಲಿತೇ,
ತ್ವಂ ಮಾಂ ಪಾಲಯ ನಿತ್ಯಂ ವಿಶ್ವೇಶ್ವರಿ ವರದೇ .

ಮಂಜುಲ ಮಂಗಲದಾಯಿನಿ ಪರಮಾನಂದ ಪ್ರದೇ,
ಸಕಲಮನೋರಥ ಪೂರಿಣಿಮಾತಃ ಶ್ರೀ ಲಲಿತೇ .. 1ಜಯ ಜಯ ಜಯ ಲಲಿತೇ
ಜಯ ಶ್ರೀಚಕ್ರನಿವಾಸಿನಿ ಕಾಮೇಶ್ವರಿ ತ್ರಿಪುರೇ,
ದೀನಂ ಮಾಮವಲೋಕಯ ಕೃಪಯಾ ಶ್ರೀಲಲಿತೇ .

ಶಿವವಾಮಾಂಕ-ವಿಹಾರಿಣೀಮೋಹಿತ ಭೂತಪತೇ,
ಕಲಿತ-ಕಲಾಧರಮುಕುಟೇ ನೇತ್ರ ತ್ರಯ-ಶೋಭೇ .. 2ಜಯ ಜಯ ಜಯ ಲಲಿತೇ
ಧನುರಂಕುಶರಪಾಶೈಃ ಶೋಭಿತ-ಕರ-ಕಮಲೇ,
ಶಿಶುಂ ಸ್ವಕೀಯಂ ಪಾಲಯಮಾತಃ ಶ್ರೀಲಲಿತೇ .

ಅರುಣ-ವಿಭಾ-ಭವ-ಭಾಸಿತ-ಭುವನೇಶ್ವರಿ ವಿದ್ಯೇ,
ಭವ-ಭಯ-ಭಂಜನಕಾರಿಣಿ ಭವನಾಟಕನಿಪುಣೇ .. 3ಜಯ ಜಯ ಜಯ ಲಲಿತೇ
ವಿಧಿಹರಿಸುರಪತಿಮುಕುಟೈಃ ವಂದಿತಪದಪದ್ಮೇ ,

ನೀರಾಜನಮವಲೋಕಯ ಭಗವತಿ ಚಿತಿರೂಪೇ .

ಸಂವಿತ್ತ್ವ-ಸ್ವರೂಪಿಣಿ ನಿಗಮಾಗಮಗೀತೇ,
ಸಂತತ-ಚಿಂತಿತ-ಸಂಚಿತ್-ಸ್ವಾನಂದೇ ಲಲಿತೇ .. 4ಜಯ ಜಯ ಜಯ ಲಲಿತೇ
ಬಿಂದುನಾದ-ಭವಭಾಸಿನಿ ಶಿವಶಕ್ತಿಪ್ರಥಿತೇ,
ಸ್ಪಂದಸುಧಾರಸ-ವರ್ಣಿಣಿ ಶಾಂಭವಿ ಶಕ್ತಿ ಶಿವೇ .

ನೀರಾಜನಮಿದಮಮಲಂ ಆರಾತ್ತ್ರಿಕ-ಸಮಯೇ,
ಭಕ್ತ್ಯಾ ಗಾಯತಿ ಸಕಲಂ ಭದ್ರಂ ಸಂಚಿನುತೇ .. 5ಜಯ ಜಯ ಜಯ ಲಲಿತೇ
ನೃತ್ಯತಿ ಗಾಯತಿ ಕಲಯತಿಮುದಿತಮನಾ ಮನುತೇ,
ರೂಪಂ ಪಶ್ಯತಿ ತ್ವರಿತಂ ತವ ಲಲಿತಂ ಲಲಿತೇ .

ನಿರುಪಾಧಿಕ-ಕಾಮೇಶ್ವರ-ಕಾಮೇಶ್ವರಿ ಲಲಿತೇ,
ಅರುಣಿಮ ತರುಣಿ-ಮಂಡಲಮಂಡಿತ ಶ್ರೀಸದನೇ .. 6ಜಯ ಜಯಜಯಲಲಿತೇ

ಶ್ರೀಲಲಿತಾ ನೀರಾಜನಂ

ನಿಷ್ಕಲ-ತತ್ತ್ವ-ಪ್ರಕಾಶಿನಿ ಪರಮೇಶ್ವರಿ ಲಲಿತೇ,
ದತ್ತಾತ್ರೇಯಾನಂದಂ ನಾಥಯ ಶ್ರೀಲಲಿತೇ .

ಚರಣಸರೋಜೇ ನಮಿತಂ ಲೋಕಯ ಶ್ರೀಲಲಿತೇ,
ಶರಣಾಗತ-ಪ್ರತಿಪಾಲಿನಿ ಪಾಲಯ ಶ್ರೀಲಲಿತೇ .. 7ಜಯ ಜಯ ಜಯ ಲಲಿತೇ
ಇತಿ ಶ್ರೀಲಲಿತಾನೀರಾಜನಸಪ್ತಕಂ ಸಂಪೂರ್ಣಂ .

